
Kirish. Davlatimizning aholi salomatligini mustahkamlash va sog‘lig‘ini saqlash  siyosati 

fuqarolarimiz uchun tibbiy xizmatlarini takomillashtirish, tashxis qo‘yish va davolashning 

dunyo standartlariga javob beruvchi  mexanizmlarini ishlab chiqish, kasalliklarni oldini olishga 

yo‘naltirilgan. Bu siyosat orqali har yili fuqarolar salomatligi muhofaza qilinadi va ularga sifatli 

tibbiy xizmatlar ko‘rsatilishi uchun mablag‘lar ajratiladi. Sog‘liqni saqlash tizimiga mablag‘lar 

ajratish muhim ahamiyatga ega bo‘lib, bu jarayonda tibbiyot sohasidagi innovatsion loyihalar 

moliyalashtiriladi va bu loyihalar orqali fuqarolar salomatligini saqlash, davolash, 

reabilitatsiya, kam ta’minlangan aholi, nogironlar uchun moliyaviy resurslar ta’minlanadi. Bu 

jarayonda tibbiyot sohasidagi malakali kadrlar tayyorlanishi, xizmatlar sifatining nazorati, 

raqobatbardosh ustunliklar va fuqarolarga yuqori sifatli tibbiy yordam ko‘rsatilishi 

ta’minlanadi. Davlatimiz tomonidan salomatlik sohasidagi xalqaro hamkorlikni rivojlantirishga 

katta e'tibor berilmoqda, bu jarayonda tibbiyot sohasida xalqaro hamkorlik tizimini 

takomillashtirish, tibbiyot xizmatlari bo‘yicha o'zaro tajriba almashinish, tibbiyotga xalqaro 

kreditlar va grantlar taqdim etish kabi tadbirlar amalga oshirilmoqda. O‘zbekiston Respublikasi 

Prezidentining 2022-2026-yillarga mo‘ljallangan yangi O‘zbekistonning taraqqiyot strategiyasi 

to‘g‘risidagi farmonida ko‘rsatilayotgan tibbiy xizmatlarni aholiga yanada yaqinlashtirish va 

qulayligini oshirish maqsadida Respublika hududlarida tibbiyot klasterlarini tashkil etish, 

aholiga ko‘rsatilayotgan tibbiy xizmat sifatini oshirish, budjet mablag‘laridan samarali 

foydalanish, tibbiy xizmatlarni markazlashtirish va aholini tibbiy sug‘urtalash amaliyotini joriy 

qilish xamda soha rivojlanishi uchun ko‘plab maqsadlar belgilangan. [2] Xususan, davlatimiz 

tomonidan tibbiyot sohasiga ajratilayotgan mablag'lar hajmi keskin oshirildi. 2022 yilning 

o‘zida sohaga byudjetdan 24 trillion so'm  mablag‘ yo‘naltirilgan bo'lsa, unga qo‘shimcha yana 

3,5 trln. berilishi belgilandi. Shu davr mobaynida, shifoxonalar va tez tibbiy yordam punktlarini 

dori-darmon, tibbiyot buyumlari bilan ta’minlashga ajratilayotgan mablag‘lar 12 barobar 

ko‘paytirildi. Sog'liqni saqlash tizimini yaxshilash uchun xalqaro moliya tashkilotlaridan 700 

million dollardan ziyod mablag‘lar jalb qilindi. Bu mablag‘lar orqali, sog‘liqni saqlash tizimi 

muassasalari moddiy texnik bazasini kuchaytirishga imkon berilmoqda va aynan shu 

muassasalar orqali aholiga ko‘rsatilayotgan tibbiy xizmatlar sifati va foydalanish qulayligi 

oshirilmoqda. [15] Davlatimizda qabul qilingan ko‘plab qonun va farmonlar sog‘liqni saqlash 

tizimini rivojlantirish, muassasalarning raqobatbardoshligini oshirish va tibbiy xizmatlar 

bozorida raqobat muhitini yaratishga qaratilgan. Biroq, barcha sa’y-harakatlarga qaramay, 

tibbiy xizmatlar bozorida raqobatning kuchayishi bir qancha muammolarga, jumladan, 

xizmatlar bozori sub’ektlari o‘rtasidagi munosabatlarni tartibga soluvchi asoslarning kamligi, 

qonunning ayrim qoidalari bajarilmasligi, pullik va bepul tibbiy xizmatlarning chalkashligi, 

tizimli ilmiy-uslubiy ta’minotning etishmasligi, kadrlarning salohiyati pastligi, marketing va 

menejment tizimining rivojlanmaganligi xizmatlar sifatining pasayishiga olib keladi. Bu 

jarayonlarning barchasi korxonalarda to‘g‘ri tanlangan raqobat strategiyasini shakllantirishni 

taqozo etadi. 

Mavzuga oid adabiyotlar tahlili. Qo‘yilgan masala bo‘yicha mavjud adabiyotlar tahlili 

raqobatbardoshlik strategiyasi haqida ko‘plab olimlar izlanishlar olib borganligini ko‘rsatadi, 

jumladan xorijiy olimlar Porter M, Makkonel K.R., Bryu S.L, Tompson A.A., Minsberg G, Druker 

P lar, rus olimlaridan Fatxutdinov R.A., Babkina T.N., Mokronosov A.G., Mavrina I.N., 

Shaxbanova I.K lar, mahalliy olimlarimiz Shodmonov Sh., Alimov R., Jo‘rayev T., Yo‘ldoshev N.Q.,  

B.Kattakishiyevlar tomonidan o‘rganilgan.  

Tadqiqot metodologiyasi. Tadqiqotining asosiy metodologik tamoyillari 

tashkilotlarning raqobatbardoshligi sohasidagi mahalliy va xorijiy olimlarning fundamental 

tadqiqotlariga asoslanadi. Ishni tayyorlashda tibbiyot tashkilotlaridagi tashkiliy-iqtisodiy 

jarayonlarni tizimli tahlil qilishga asoslangan zamonaviy kontseptual qoidalar va nazariy 

tadqiqotlardan foydalanilgan. Tadqiqot muammolarini hal qilishda tizimli-funksional, qiyosiy, 

iqtisodiy-statistik, iqtisodiy-matematik kabi turli xil ilmiy bilish usullari majmuidan 

foydalanilgan. 

Tahlil va natijalar. Bozor iqtisodiyotinining muhim qismi sanaladigan raqobat 

tadbirkorlarning ilmiy izlanishlar va fan-texnika taraqqiyoti yutuqlari natijasida paydo 

bo‘ladigan yangi mahsulot va xizmatlarining tez joriy etilishiga, brending jarayonining 

muvaffaqiyatli o‘tishiga, bozor segmentida etakchilikka undaydi. Bozordagi raqobat tufayli 

potentsial mijozlar ehtiyojlari bilan mahsulot (xizmatlar) ishlab chiqarish rejalarining 

muvozanati, ishlab chiqarish va xizmatlar ko‘rsatishda ishlatiladigan resurslardan oqilona 

foydalanish, daromadni ishlab chiqaruvchilar o‘rtasida ular erishgan faoliyatining iqtisodiy 

natijalariga muvofiq taqsimlash amalga oshiriladi. 

Maykl Porter tomonidan quyidagicha ta‘rif berilgan: “….raqobatning mohiyati beshta 

kuch bilan ifodalanadi: yangi raqobatchilarning paydo bo‘lish xavfi; o‘rinbosar-tovarlar paydo 

bo‘lishi xavfi; butlovchi buyumlar yetkazib beruvchilarning savdolashish imkoniyati; 

iste’molchilarning xarid jarayonidagi savdolashish imkoniyati; mavjud raqobatchilarning 

o‘zaro bellashuvi. Har bir beshta kuch ahamiyati tarmoqdan tarmoqqa o‘zgarib boradi, 

pirovardida tarmoq foydasini aniqlaydi». [3] Undan tashqari, Makkonnell K.R., Bryu S.L.: 

“Bozorda ko‘p sonli erkin sotuvchi va xaridorlarning mavjudligi, sotuvchi va xaridorlar uchun 

bozorga erkin ravishda kirish va uni tark etish mumkinligi” [4], Fatxutdinov R.A.: “Tabiiy 

holatda yoxud qonunchilik doirasida ob’yektiv va sub’yektiv ehtiyojlarini qondirishi uchun 

raqobatchilar bilan kurashda g‘olib chiqish yoki boshqa shu kabi maqsadlarga erishishi uchun 

aniq bozor (hudud)da sub’yektlarning o‘z raqobat ustunliklarini boshqarish jarayoni”[5]. 

Babkina T.N.: «... yuqori daromad, foyda, boshqa naflikka ega bo‘lish maqsadida tovar sotish 

bozorlari uchun kurashni o‘z ichiga olgan tovar ishlab chiqaruvchilar (sotuvchilar), umumiy 

holda – har qanday xo‘jalik yurituvchi sub’yektlar o‘rtasidagi bellashish» [6] , Mokronosov A.G 

va Mavrina I.N quyidagi ta'rifni taklif qilishadi: "mahsulotning (xizmatning) raqobatbardoshligi 

uning sifatidan farqli o'laroq, faqat ma'lum bir xaridor uchun aniq qiziqish uyg'otadigan va uni 

qondirishni ta'minlaydigan o'ziga xos xususiyatlarning yig'indisi bilan belgilanadi. o'ziga xos 

ehtiyoj - boshqa xususiyatlar hisobga olinmaydi" [7]. Shaxbanova I.K ta'rifiga ko‘ra, 

“raqobatbardoshlik har qanday tashkilotning muvaffaqiyatli rivojlanishi uchun zarur bo'lgan 

xususiyat bo'lib, u raqobatga dosh bera olish va bir xil sohadagi boshqa tashkilotlarga nisbatan 

ko'proq foyda olish qobiliyatidan iborat. Raqobatbardoshlikka ko‘rsatilayotgan xizmatlar sifati, 

marketing tizimi, kadrlar resurslari, soliq muhiti, ishlab chiqarishning texnologik darajasi, 

moliyalashtirish manbalari kabi omillar ta’sir ko‘rsatadi” [8].Shodmonov Sh., Alimov R., 

Jo‘rayev T.: “Raqobat-bozor sub’yektlari iqtisodiy manfaatlarining to‘qnashishidan iborat 

bo‘lib, ular o‘rtasidagi yuqori foyda va ko‘proq naflilikka ega bo‘lish uchun kurashni anglatadi” 

[9], O‘zbekiston Respublikasining Raqobat to‘g‘risidagi Qonuni: “..xo‘jalik yurituvchi 

sub’yektlarning (raqobatchilarning) musobaqalashuvi bo‘lib, bunda ularning mustaqil 

harakatlari ulardan har birining tovar yoki moliya bozoridagi tovar muomalasining umumiy 

shart-sharoitlariga bir tomonlama tartibda ta’sir ko‘rsatish imkoniyatini istisno etadi yoki 

cheklaydi»”.[1] 

Yuqoridagi raqobatbardoshlik tushunchasidan tashqari aynan tibbiyot tashkilotlari 

raqobatbardoshligi tushunchasiga alohida ta’riflar keltirilgan.M.Porter sog‘liqni saqlash 

sohasidagi raqobat muammosini birinchilardan bo‘lib   o‘rgangan. “Raqobat” kitobining 

“Ijtimoiy muammolarning raqobatbardosh yechimlari” uchinchi qismida olim “Sog‘liqni 

saqlash sohasida raqobat bilan bog‘liq muammolar bormi?” degan mushkul savolga javob 

izlaydi. M. Porter shunday deb yozgan edi: «AQShda sog‘liqni saqlash sohasidagi raqobat 

G‘arbning boshqa sanoat mamlakatlariga qaraganda ancha rivojlangan» [3].Arabchikov K.N.: 

“Sog'liqni saqlash korxonasining raqobatbardoshligi-bu xususiy sog'liqni saqlash 

korxonasining ma'lum vaqt oralig'ida tibbiy xizmatlar bozoridagi qiyosiy ustunligi bo'lib, u 

yuqori sifatli tibbiy xizmatlarni bozor narxlarida sotish, ijtimoiy-iqtisodiy samaradorlikni va 

o'zining investitsion jozibadorligini ta'minlash imkonini beradi”. [10] Karamova A.S: “Tibbiy 

xizmatlarning xaridorlari va provayderlari o‘rtasidagi raqobat barcha sog‘liqni saqlash 

sub‘ektlarining tibbiy yordam ko‘rsatishning yanada oqilona tizimini shakllantirish bo'yicha 

maqsadli harakatlarini to'ldirishga va kuchaytirishga qodir”.[11] Fillipov K.A.:“Sog'liqni saqlash 

sohasidagi raqobat asl ishlab chiqaruvchilar va iste'molchilar o'rtasidagi o'zaro 

munosabatlarning holati va jarayoni sifatida talqin etiladi. Bemorning ehtiyojlarini qondirish 

uchun sog'liqni saqlash tashkilotlari yoki tibbiyot xodimlari o'rtasida raqobat tushuniladi”. [12] 

Jahon Sog‘liqni saqlash tashkiloti: “Tibbiy xizmatlar bozorida raqobatbardoshlik quyidagilar 

bilan belgilanadi: “ko‘rsatilayotgan xizmatlar sifati va samaradorligini tartibga solish, 

provayderlarni akkreditatsiya qilish, kasbiy tayyorgarlik, tibbiy texnologiyalarning iqtisodiy 

samaradorligini baholash, bemorlarning xizmatlardan foydalanishini tartibga solish, tibbiy 

xizmatlardan foydalanishni tartibga solish. farmatsevtika bozori, davlat sektorida tibbiy 

xizmatlar narxlarini tartibga solish, to‘lovchilarni tartibga solish, shifokorlarni tartibga solish”.  

Ko‘plab adabiyotlar tahlili shuni ko‘rsatadiki, korxonalar raqobatbardoshligi umumiy 

nazariy masalalariga bag‘ishlangan ko‘plab ishlarga qaramay, hozirgi vaqtda tibbiy xizmatlar 

bozorida tibbiy tashkilotlarning raqobatbardoshligini ta’minlashning yaxlit ilmiy va uslubiy 

asoslari mavjud emasligini ko‘rsatadi. Shuningdek, “tibbiy tashkilotning raqobatbardoshligi” 

toifasining umumiy qabul qilingan ta’rifi mavjud emasligini ko‘rishimiz mumkin.Tibbiy 

xizmatlar bozorida xo‘jalik yurituvchi subyekt darajasida raqobatbardoshlikni baholash va 

oshirish masalalari amaliy o‘rganilmagan. Sog‘liqni saqlash tashkilotining raqobatbardoshligi 

va tibbiy xizmatlarning raqobatbardoshligi o‘rtasidagi bog‘liqlik o‘rnatilmagan. Tibbiy 

xizmatlar bozoridagi raqobatning o‘ziga xos xususiyatlari batafsilroq rivojlanishni taqozo etadi. 

2023-yil 1-aprel holatiga ko‘ra, O‘zbekistonda sog‘liqni saqlash va ijtimoiy ta’minot 

sohasidagi xizmatlarda  faoliyat   ko‘rsatayotgan    korxona   va   tashkilotlar   soni 10 639 

birlikni, shularning ichida 9033 birligini kichik tadbirkorlik sub’yektlari tashkil etganini 

ko‘rishimiz mumkin. Davlat shifoxonalari bilan birga xususiy meditsina ham rivojlanmoqda va 

ularning soni va taqdim etayotgan xizmatlar sifati kundan kun oshib bormoqda. 2019-yilda 575 

ta xususiy tibbiyot muassasasi mavjud bo‘lib, bu son 2020-yilda 593 ga, 2021-yilda 637 ga, va 

2022-yilda 675 ga oshdi. Bu rivojlanish sog‘liqni saqlash sohasida raqobatni oshirishga yordam 

beradi va aholiga ko‘rsatilayotgan tibbiy xizmatlar sifatini va samaradorligini oshirishga 

yordam beradi.Tibbiyot muassasalari sonining ko‘payishi va ularning xizmatlariga bo‘lgan 

talab iste’molchilarning nafaqat davolanish sohasidagi, balki xizmat ko‘rsatish sohasidagi 

ehtiyojlarini tushunish, boshqaruvning zamonaviy innovatsion usullarini ishlab chiqish va 

ulardan foydalanish imkonini beradi.Yuqori darajali professional tibbiy xizmatlarni taqdim 

etish, mijozlarda ishonch tuyg‘usini shakllantirish, zamonaviy tibbiyot uskunalari bilan 

ta’minlanganlik xususiy tibbiyot tashkilotlarini raqobatda ustun bo‘lishiga zamin yaratadi. 

2023-yilning yanvar-mart oylarida sog‘liqni saqlash sohasidagi xizmatlar hajmi 1 688,4 

mlrd. so‘mga, ya’ni ko‘rsatilgan bozor xizmatlari umumiy hajmining 1,7 % iga yetdi. Taqqoslash 

uchun: 2019-yil yanvar-mart oylarida ushbu xizmatlar hajmi 593,8 mlrd. so‘mni yoki 

ko‘rsatilgan bozor xizmatlari umumiy hajmining 1,4 % ini tashkil etganini  ko‘rishimiz mumkin. 

 

Sog‘liqni saqlash sohasidagi xizmatlar o‘sish sur’ati, % da  hajmi, mlrd. so‘mda[16] 

(2019-2023 yillaryanvar-mart) 

keyinchalik uning sog‘lig‘iga qanday ta’sir qilishini o‘ylamaydi. Shu bilan birga, sifatsiz tibbiy 

Shuning uchun ham xar bir tashkilot rahbari chuqur mas’uliyatni xis etgan xolda boshqaruvni 

to‘g‘ri amalga oshirishi kerak. 

Xulosa. Nazariy tadqiqotlarni tasdiqlash va raqobat strategiyasining asosiy                     

yo‘nalishini tanlash uchun tibbiy tashkilotlarning raqobatbardoshligini baholash 

metodologiyasini ishlab chiqish zarur, ya’ni tibbiy xizmatlar bozorida tashkilotning haqiqiy 

mavqeini aniqlash, raqobatbardoshlikka salbiy ta’sir ko‘rsatadigan “muammo nuqtalari”ni 

belgilash, tashkilotning raqobatbardoshligini ta‘minlashning strategik yo‘nalishlarini 

shakllantirish, barcha risklarni inobatga olish maqsadga muvofiqdir. Tibbiy tashkilotlarning 

xalqaro miqyosda raqobatbardoshligini ta’minlashning asosiy omillari quyidagilardan iborat: 

davlatning sog‘liqni saqlash sohasidagi xalqaro mavqeini oshirish; tibbiyot mahsulotlarini 

(xizmatlarini) xorijiy mamlakatlar bozorlariga olib chiqish; sog‘liqni saqlash sohasidagi 

normativ-huquqiy, huquqiy va tashkiliy bazani takomillashtirish; sog‘liqni saqlash sohasidagi 

xalqaro loyihalarda ishtirok etish; xalqaro ko‘p tomonlama tadqiqot loyihalarini ishlab chiqish 

va boshqalar.Undan tashqari, raqobatbardoshlikni oshirish bo‘yicha tibbiy xizmatlar xalqaro 

savdosining rivojlanishi sharoitida bir qator mamlakatlarda ixtisoslashuvni namoyon qila 

boshlagan tendentsiya, ya’nitibbiyot turizmini rivojlantirish mamlakat iqtisodiyotining 

rivojlanishiga ijobiy ta’sir qiladi. Jahon mamlakatlarida tibbiy xizmatlarning muayyan profili 

rivojlanishi, misol uchun Isroilda - onkologiya, ortopediya, reproduktiv tibbiyot, nevrologiya;  

Tailandda - plastik va estetik jarrohlik; Braziliyada - plastik jarrohlik; Hindiston - ortopediya, 

an’anaviy tibbiyot; Xitoy esa onkologiya, an'anaviy tibbiyot, qon tomir jarrohligi kabi 

yo‘nalishlarga ko‘proq ihtisoslashganligini ko‘rmoqdamiz. O‘zbekistonda xam tibbiyot 

turizmiga strategik ahamiyat berilmoqda, bu sohani rivojlantirish uchun xam taraqqiyot 

strategiyasida alohida maqsadlar belgilangan. 

Bundan tashqari, deyarli barcha tibbiyot tashkilotlarida barcha strategik 

operatsiyalarni, jumladan, hodimlarni ishga olish, ishdan bo‘shatish, marketing, menejment, 

ta’minot bo‘limi kabi bo‘linmalar faoliyatini bevosita bitta xodim bosh shifokor yoki uning 

o‘rinbosari bajaradi, xolbuki, tashkilot imidjini oshirishda va har bir bo’linma faoliyatini o‘z 

sohasi mutaxassisi bajarsa samaradorlik ko‘rsatkichlari keskin ko‘tarilishi kuzatiladi. Aynan 

ushbu vazifalarni maxsus ko‘nikmalarga ega   bo‘lgan menejerlar bajarganda ish sifati va 

unumdorligi keskin oshgan bo‘lar edi va rahbarlar korxonaning strategik rivojlanishiga, 

raqobatbardosh maqsadlar ishlab chiqishiga ko‘proq vaqtlarini sarflagan bo‘lar edilar. [13] 

Sog‘liqni saqlash korxonasining raqobatbardosh holatiga ta’sir etuvchi uning imidji 

tibbiy xizmatlarning narxi, sifati, tibbiy xizmatlar assortimenti, bemorlarning so‘rovlariga 

tezkor javob berish tizimi, tashkiliy jihatlari (klinikaning dizayni, muloqot odobi, texnologik eng 

yangi va zamonaviy jihozlar va axborot resurslari bilan ta’minlanganlik darajasi), korxonaning 

xududiy jihatdan qulay joylashuvi, parkovkalar bilan ta’minlanganligi, laboratoriya, statsionar, 

ambulator jixatdan zo‘rligi muhim ahamiyatga ega. Undan tashqari, bemorlarning ijtimoiy 

holati, reklama va marketing siyosatining jozibadorligi, sog‘liqni saqlash korxonasining ijtimoiy 

muammolarni hal qilishdagi ishtiroki, tezkorligi, mijozlarning ishonchiga sazovor bo‘lishi kabi 

omillarning barchasi raqobatbardohlikni oshirishga hizmat qiladi.[14] Albatta, xizmat 

ko‘rsatuvchi shifokorlarning tajribasi, ma’lumoti, portfoliosi, bajarilgan jarroxlik amaliyotining 

murakkabligi va mijozlar tomonidan berilgan otzivlar muhim ahamiyatga ega. Buning uchun 

korxonaning ijtimoiy tarmoqlarda xam faoliyati muhimdir. Ijtimoiy tarmoqlardagi faoliyati 

nafaqat mahalliy aholini balki boshqa viloyatlardan yoki davlatlardan xam bemorlarni jalb 

qilishi mumkin va ushbu chora tadbirlar orqali xam meditsina turizmini rivojlantirish mumkin. 

Bu tadbirlarni amalga oshirish uchun Social Media Marketingni (Ijtimoiy tarmoqlarda 

marketingni) rivojlantirish zarur. Demak, tibbiyot tashkilotlarining raqobatbardoshligini 

oshirish juda ko‘p omillarga bog‘liq va kuchli boshqaruvni amalga oshirishni talab etadi.  

